
Trainingsweekend vom 25.-26.04.09 in Wangen (Schwyz) 

 

 

Pünktlich wie immer simmer am Samschtig morge mit 26 Persone mit eusne Privatautos 

losgfahre Richtig Wangen. In Wangen acho, hemmer eusi Loge bezoge im Luftschutzkeller vo 

dä Turnhalle. 

Nachämäne happige Iturne vo Eusem noch Oberturner Bruno Keller isches dän übere gange 

zunäre Lektion Schlüüderball, gleitet vo 2 Schwiizermeister vom STV Wangen. Für die einte 

het die Lektion leider müese Usfalle, wills  voll beschäftigt gsi sind mit em Chauf vo neue 

Turnschueh und em ufstelle vom Fachtest Allround. 

Nachäre erstklassige Verpflägig im Restaurant grad näbet em MIRAGE, isches dänn au scho 

wieder witers gange mit em stränge Mittagsprogramm. 

Nachem Dusche und em feine Nachtesse isches dän abgange is Nachtläbe vo Wange. Die 

einte mit viel Strapazen und die einte mit echli weniger! Als mer au die letschte A gschribne 

Hüüser vo Wange b suecht hend, simmer ufem schnällschte Weg zrugg i euses Nachtlager 

marschiert. Die letschte  Nachtschwärmer sind erscht churz vorem Tagwach wieder zu Eus 

gstosse. 

Nachemene usgiebige Z morge und für die einte mit emene Stränge Iturne isches dänn au 

wieder los gange in zweite Tag. Nach verschiedene intressante Lektione bis in spätere Mittag 

sind mer i Euse Wohlverdienti Badi-Plausch is Alpamare gfahre. Mer händs bestimmt all 

gnosse Eusi strapazierte Muskle chöne im Warme Bad oder uf einere vo zahlriche Bahne z 

löse. 

Anschlüssend as Bade hemmer eus wieder uf d heimfahrt Richtig Freiästein gmacht. 

S trainingsweekend bliebt Eus bestimmt in gueter Erinnerig, wies halt so isch für die einte 

echli stränger als für die andäre. 

 

Turnergruess   Üse und Roger Leue 


